
Naxçıvan Muxtar Respublikası – 100 

Uğurlarla zəngin yubiley ili
Başa çatmaqda olan 2024-cü il Azərbaycanın ictimai-siyasi həyatında 

böyük uğurlarla yadda qaldı. glkəmizin tarixinə qızıl hərÀərlə yazılan ilin 
əsas hadisələrindən biri də Naxçıvan Muxtar Respublikasının (NMR) yara-
dılmasının 100 illik yubileyinin dövlət səviyyəsində qeyd edilməsidir. Prezi-
dent İlham Əliyevin 2023-cü il dekabrın 30-da imzaladığı “Naxçıvan Mux-
tar Respublikasının 100 illik yubileyinin keçirilməsi haqqında” Sərəncamda 
qeyd edilir ki, Naxçıvan diyarı Azərbaycanın çoxəsrlik zəngin keçmişində 
layiqli yer tutub, ictimai-siyasi və elmi-mədəni həyatında özünəməxsus rol 
oynayıb. Sərəncamda deyilir: “Naxçıvan şəhəri Azərbaycan Atabəyləri–El-
dəgizlər dövlətinin paytaxtı olub, İslam sivilizasiyasının mühüm elm, mədə-
niyyət və sənətkarlıq mərkəzlərindən biri kimi geniş şöhrət tapıb. Bünövrəsi 
Əcəmi Naxçıvani tərəfindən qoyulmuş memarlıq məktəbinin günümüzədək 
gəlib çatan yadigarları indi də Naxçıvanın görünüşünə xüsusi rəng qatır. 
Naxçıvan yetirdiyi görkəmli şəxsiyyətləri ilə Azərbaycan dövlətçiliyinin, 
mədəniyyətinin və elminin tərəqqisinə töhfələr verib”. 

Dünyanın ən qədim insan məskənlə-
rindən biri olan Naxçıvanın hər tərəfində 
qədim tikililərə, tarixi abidələrə, mədəni 
irs nümunələrinə rast gəlmək mümkün-
dür. Azərbaycanın memarlıq inciləri olan 
Möminə Xatun türbəsi, eləcə də Xan Sa-
rayının məhz Naxçıvanda yerləşməsi təsa-
düfi deyil. Naxçıvan Azərbaycan xalqına 
və dünyaya dahi insanlar, mütəfəkkirlər, 
sərkərdələr bəxş edib. Ulu öndər Heydər 
Əliyev belə şəxsiyyətlərin fövqündə duran 
liderlərdəndir. O, həyatı boyu doğma Vətə-
ninə, xalqına sədaqət nümunəsi göstərib, 
ölkənin tərəqqisi, yüksəlişi üçün əlindən 
gələni əsirgəməyib. Dahi lider Naxçıvanın 
davamlı inkişafını hər zaman diqqətdə sax-
layıb, onun gələcəyi ilə bağlı vacib qərar-
ların qəbuluna nail olub. Naxçıvan Muxtar 
Respublikasının 100 illik yubileyinin qeyd 
olunması Azərbaycan və bütövlükdə Türk 
dünyası üçün tarixi əhəmiyyətə malik-
dir. Bu diyar həm coğrafi, həm də strateji 
baxımdan Azərbaycan üçün strateji məkan-
da yerləşir. NMR-in yüzillik yubileyi ilə 
bağlı keçirilən tədbirlər bu ərazinin Türk 
dünyasındakı xüsusi rolu, eləcə də bu tor-
paqların inkişafında ümummilli lider Hey-
dər Əliyevin gördüyü işləri ön plana çıxar-
maq üçün bir fürsətdir.

Naxçıvanın tarixi çox qədim dövrlərə 
gedib çıxır. Bu bölgə minilliklər boyu 
müxtəlif mədəniyyətlərin və imperiyaların 
təsir dairəsində olub, burada yaşayan insan-
lar Azərbaycan xalqının formalaşmasına 
mühüm töhfələr verib. Naxçıvan eramız-
dan əvvəlki dövrlərdən başlayaraq qədim 
dövlətlərin, imperiyaların bir parçası olub. 
Araz çayının sahilində yerləşən bu ərazi 
həm iqtisadi, həm də strateji mövqeyinə 
görə müxtəlif dövlətlərin maraq dairəsində 
olub.

Naxçıvan Muxtar Respublikası 1924-
cü il fevralın 9-da yaradılıb. Bu tarix Azər-
baycanın muxtar vilayəti olaraq Naxçıva-
nın hüquqi statusunun müəyyən olunması 
ilə əlaqədardır. SSRİ dönəmində də Naxçı-
van xüsusi statusa malik idi. Amma Azər-
baycanın əsas ərazilərindən ayrı düşməsi 
nəticəsində blokadada qalıb. Bu durum 
bölgənin iqtisadi və sosial inkişafına mənfi 
təsir göstərib. Buna baxmayaraq, Naxçı-

van özünün nadir mədəniyyəti və tarixi ilə 
Azərbaycan xalqının mədəni irsində xüsusi 
yer tutur. Ermənistanla sərhəddə yerləşməsi 
səbəbindən Naxçıvan daim hərbi və siyasi 
təzyiqlərə məruz qalıb. XX əsrin əvvəllə-
rində Ermənistan ilə Azərbaycan arasında 
gedən münaqişələr zamanı Naxçıvanın 
strateji mövqeyi bir daha sübut olunub. 
Muxtar respublikanın müdafiəsi və qorun-
ması Azərbaycan üçün böyük əhəmiyyət 
kəsb edib və bu səbəbdən bölgə hər zaman 
diqqət mərkəzində olub.

Naxçıvanın Türk dünyası ilə əlaqələri 
tarix boyu möhkəm olub. Bu əlaqələr coğ-
rafi mövqedən irəli gəlir. Naxçıvan Şərqlə 
Qərbi birləşdirən mühüm bir nöqtədə yer-
ləşir. Əsrlər boyu ticarət yollarının kəsişmə 
nöqtəsi kimi Naxçıvan Türk dünyasının 
iqtisadi və mədəni əlaqələrinin inkişafında 
mühüm rol oynayıb.

Naxçıvanın Türk dövlətləri arasında 
əlaqələrini gücləndirən əsas amillərdən 
biri də bu regionda yaşayan insanların türk 
mənşəli olmasıdır. Bölgənin əhalisi tarixin 
çətin anlarında da öz türk kimliyini qoru-
yub saxlayıb, Azərbaycan xalqının bir par-
çası olub. Naxçıvan, həmçinin qədim türk 
tarixi və mədəniyyətinin izlərini özündə 
daşıyan abidələrə evsahibliyi edir. Müasir 
dövrdə Naxçıvan Türk dövlətlərinin inteq-
rasiyası prosesində xüsusi yer tutur. Xüsu-
silə, Türk Şurası (indi Türk Dövlətləri Təş-
kilatı) çərçivəsində Naxçıvan Azərbaycan 
və digər Türk dövlətləri arasında əlaqələrin 
inkişafında mühüm platformadır. 2009-cu 
ildə məhz Naxçıvan şəhərində Türk Şura-
sının yaradılması ilə bağlı əsas sənəd imza-
lanıb. Bu hadisə Naxçıvanın Türk dünyası 
üçün nə qədər əhəmiyyətli olduğunu bir 
daha təsdiqləyib. 

Heydər Əliyevin Azərbaycan tarixin-
də rolu əvəzolunmazdır. Onun rəhbərliyi 
altında respublikanın bir çox regionları, o 
cümlədən Naxçıvan Muxtar Respublikası 
mühüm inkişaf mərhələsinə qədəm qoyub. 
1969-cu ildə Azərbaycan SSR-nin rəhbər-
liyinə gələn Heydər Əliyev Naxçıvanın in-
kişafı üçün strateji planlar hazırladı. SSRİ 
dönəmində Heydər Əliyevin təşəbbüsü ilə 
Naxçıvanda müxtəlif sənaye müəssisələri 
açıldı, regionun iqtisadi potensialı artırıldı.

SSRİ-nin dağılması ərəfəsində, 1990-cı 
illərin əvvəllərində Heydər Əliyev Nax-
çıvana qayıdaraq burada siyasi fəaliyyətə 
başladı. 1990-cı ilin yanvarında sovet qo-
şunlarının Bakıya daxil olmasından sonra 
Heydər Əliyev öz iradəsi və qətiyyəti ilə 
Naxçıvanın təhlükəsizliyini təmin etməyə 
nail oldu. O, Naxçıvan Ali Məclisinin sədri 
kimi muxtar respublikada siyasi sabitliyin 
qorunmasına, Ermənistanın təcavüzkarlıq 
siyasətinə qarşı durmağa nail oldu. 

1991-ci ildə Azərbaycanın müstəqilli-
yinin bərpası dövründə Ulu öndərin Nax-
çıvanda yaratdığı siyasi sabitlik ölkənin 
bütövlükdə güclənməsi üçün əsas oldu. 
Heydər Əliyevin rəhbərliyi ilə Naxçıvanda 
müstəqillik ruhu daha da gücləndi və bu, 
Azərbaycanın gələcəkdə müstəqil siyasət 
yürütməsində mühüm rol oynadı.

Dahi şəxsiyyət Heydər Əliyevin 1993-
cü ildə Azərbaycana rəhbərliyə qayıdışı 
ilə Naxçıvanın inkişafında yeni mərhələ 
başlandı. O, Naxçıvanın strateji əhəmiy-
yətini nəzərə alaraq, bölgənin inkişafı 
üçün müxtəlif iqtisadi və sosial proqram-
lar həyata keçirdi. Naxçıvanın blokada 
şəraitində olmasına baxmayaraq, Heydər  
Əliyevin səyləri sayəsində bölgənin iqti-
sadi potensialı artırıldı. Ulu öndərin təşəb-
büsü ilə Naxçıvanda infrastrukturun mo-
dernləşdirilməsi, sosial-iqtisadi layihələrin 
həyata keçirilməsi prosesi genişləndi. Nax-
çıvanın suverenliyinin və təhlükəsizliyinin 
təmin olunmasında Heydər Əliyevin xüsusi 
xidmətləri var. O, Naxçıvanın ərazi bütöv-
lüyünü və Azərbaycanla birliyini qorumaq 
üçün daim çalışıb.

2003-cü ildə Azərbaycanın Prezidenti 
seçilən İlham Əliyev Naxçıvanın inkişafı-
nı daim diqqət mərkəzində saxlayıb. Döv-
lət başçısının bu qədim diyara çoxsaylı 
səfərləri, NMR-nın sosial-iqtisadi inkişafı 
ilə bağlı imzaladığı sərəncamlar, həyata 
keçirilən struktur islahatları, Naxçıvanda 
Azərbaycan Prezidentinin səlahiyyətli nü-
mayəndəliyinin təsis olunması bunun bariz 
nümunəsidir. 

Birinci vitse-prezident Mehriban  
Əliyeva da muxtar respublikaya xüsusi  
qayğı ilə yanaşır. Onun rəhbərlik etdiyi 
Heydər Əliyev Fondu Naxçıvanda müxtə-
lif layihələr həyata keçirib, əhalinin aztə-
minatlı hissəsinin, xüsusi qayğıya ehtiyacı 
olan insanların ümid yeri olub.

Beləliklə, Naxçıvan Muxtar Respub-
likasının 100 illik yubileyi onun Azərbay-
canın siyasi, iqtisadi və mədəni həyatında 
nə qədər əhəmiyyətli olduğunu bir daha 
xatırladır. Naxçıvanın strateji əhəmiyyəti, 
Türk dünyasında xüsusi çəkisi və Heydər 
Əliyevin NMR-nın inkişafında oynadığı rol 
Azərbaycan tarixinin qızıl səhifələridir.

Sözsüz ki, bu yubiley Naxçıvanın keç-
mişindən ilham alaraq gələcəyə doğru daha 
böyük uğurlar qazanmasına imkan yarada-
caq.

Bu gün Naxçıvan tarixinin qızıl dövrü-
nü yaşamaqdadır. Muxtar respublika bütün 
sahələrdə yüksək inkişafa nail olub. Burada 
ərzaq və enerji, eləcə də müdafiə təhlükə-
sizliyi təmin edilib. Azərbaycan xalqının 
çoxəsrlik nailiyyətlərini, mədəni irsini 
özündə yaşadan Naxçıvanda milli və dini 
dəyərlərə hörmətlə yanaşılır, elm və təhsil 
inkişaf etdirilir, qədim yaşayış yerləri, me-
marlıq nümunələri bərpa olunur. 

İnanırıq ki, yaşı bir əsrə bərabər Nax-
çıvan Muxtar Respublikası bundan sonra 
daha da çiçəklənəcək, dövlətimizin inki-
şafı, cəmiyyətimizin tərəqqisi və milli və-
zifələrimizin həyata keçirilməsi yolunda öz 
töhfələrini verməkdə davam edəcək.

Reyhan SADİQOVA, 
Naxçıvan Muxtar Respublikasının 

Ədliyyə Nazirliyinin bölmə rəisi 

Liderliyin Zəfər formulu
Dünən Yeni Azərbaycan Partiyasının Mərkəzi Aparatının və Nəsimi 

rayon təşkilatının birgə təşkilatçılığı ilə “Liderliyin Zəfər formulu: xalqa 
şərəÀi xidmət nümunəsi” mövzusunda toplantı keçirilib.

Yeni Azərbaycan Partiyası Sədrinin 
müavini – Mərkəzi Aparatın rəhbəri Tahir 
Budaqov bildirib ki, zəngin idarəçilik təc-
rübəsinə, dönməz əqidəyə, xalqın birməna-
lı dəstəyinə - yüksək etimadına malik lideri 
olan dövlətlər möhtəşəm nailiyyətlərə imza 
ataraq adlarını tarixə əbədi həkk etdiriblər. 
Onun sözlərinə görə, Şərqdə ilk demokra-
tik respublika yaratmış və 33 il əvvəl öz 
müstəqilliyini bərpa etmiş Azərbaycanın 
təcrübəsi də bu baxımdan əlamətdardır. 

YAP Sədrinin müavini qeyd edib ki, 
Çağdaş Azərbaycan reallığı xalqımızın 
ümummilli lideri Heydər Əliyevin əbədi-
yaşar ideyaları ilə bağlıdır: “Hər birimizin 
sonsuz qürur mənbəyi olan müasir Azər-
baycan dövləti Heydər Əliyevin milləti-
mizə ən böyük mənəvi-siyasi mirasıdır. 
Prezident, YAP Sədri İlham Əliyevin Ulu 
öndərin tükənməz dövlətçilik irsini müasir 
çağırışlara uyğun zənginləşdirərək həyata 
keçirdiyi məqsədyönlü siyasət nəticəsində 
misilsiz nailiyyətlər əldə edilib, xalq-iqti-
dar birliyi daha da möhkəmlənib, Azərbay-
can regionda lider dövlətə çevrilib, dün-
yada etibarlı və konstruktiv tərəfdaş kimi 
tanınıb”. 

Qazanılan tarixi nailiyyətlərlə yanaşı, 
qarşımızda gələcəyə yönəlik çox önəmli 
vəzifələrin dayandığını deyən Tahir Bu-
daqov daha sonra bildirib ki, Azərbaycan 
Prezidentinin müstəqil və qətiyyətli siyasə-

ti ölkəmizdə ictimai-siyasi sabitliyin və 
milli birliyin qorunmasına, sosial-iqtisadi 
inkişafın davam etməsinə, əhalinin rifahı-
nın daha da yaxşılaşmasına, Qarabağ və 
Şərqi Zəngəzura Böyük Qayıdışın uğurla 
həyata keçirilməsinə və nəhayət, bölgədə 
sülh, təhlükəsizlik və çoxşaxəli əməkdaş-
lığın bərqərar olmasına hədəflənib: “Azər-
baycanın bu günlərdə D-8 təşkilatına yek-
dilliklə üzv seçilməsi də bunun növbəti 
bariz təzahürüdür. Müzə൵ər Liderinin ətra-
fında sıx birləşən xalqımız bundan sonra da 
milli məqsədlərə nail olaraq daha qüdrətli 
Azərbaycan naminə yeni qələbələrə imza 
atacaq”.

YAP Veteranlar Şurasının üzvü, Azər-
baycan Respublikası Auditorlar Palatasının 
sədri Vahid Novruzov, Azərbaycan Tibb 
Universitetinin rektoru Gəray Gəraybəyli, 
YAP Gənclər Birliyinin üzvü, Milli Məcli-
sin deputatı Səbinə Xasayeva qeyd ediblər 
ki, dünyada gedən mürəkkəb geosiyasi və-
ziyyət fonunda əldə edilmiş nəticələr onu 
göstərir ki, Azərbaycan uğurla inkişaf edir. 
Ən önəmli amillərdən biri olan ictimai-si-
yasi sabitlik qətiyyətlə qorunur. Prezident 
İlham Əliyevin Azərbaycan xalqı qarşısın-
dakı misilsiz xidmətlərindən biri də 30 ilə 
yaxın işğal altında olmuş torpaqlarımızın 
düşmən tapdağından azad edilməsidir. 

XQ

Qədim diyarda idman turizminin üstünlükləri
Son dövrlərdə dünya turizm bazarının idarəçiləri o qənaətdədirlər ki, za-

man keçdikcə insanlar aktiv istirahətə daha çox üstünlük verirlər. Bu isə, nə-
ticədə, idman turizminin ayrı-ayrı növlərinin inkişaf etdirilməsini zəruri edir.

 Çox zaman “ekstremal turizm” adlandı-
rılan bu sahə özündə müəyyən riskləri daşısa 
da, nəticə etibarilə, çoxları üçün əsrarəngiz 
bir istirahət növüdür. Buna görədir ki, hazır-
da dünya turizm bazarının 10 faizi ekstremal 
turizmin payına düşür. Ölkəmizin bir çox re-
gionları kimi Naxçıvan Muxtar Respublika-
sının ərazisi də bu turizm sahəsinin inkişaf 
etdirilməsi üçün böyük potensiala malikdir. 

Muxtar respublika ərazisinin çox hissə-
sini Kiçik Qafqazın Zəngəzur və Dərələyəz 
silsilələri və onların cənuba doğru uzanan 
orta və alçaq dağlıq yaradan qolları tutur. 
Zəngəzur silsiləsi Kiçik Qafqazın ən yük-
sək silsiləsidir. Bu silsilənin ən hündür zir-
vəsi olan Qapıcıq dağı isə (3 min 906 metr) 
Kiçik Qafqazın Azərbaycan Respublikası 
ərazisindəki ən yüksək zirvəsidir. Bundan 
əlavə, hündürlüyü 3 min metrdən çox olan 
Yağlıdərə, Qazangöl, Sarıdərə, Dəvəboy-
nu dağları, dəniz səviyyəsindən yüksəkliyi 
2 min metrdən çox olan onlarla aşırımlar, 
eləcə də alçaq və orta yüksəklikli çoxsaylı 
dağ və təpələr Naxçıvanın əsrarəngiz relye-
fini formalaşdırır. Bu coğrafi potensial eks-

tremal turizmin inkişafında əhəmiyyətli rol 
oynayır.

Qeyd edək ki, ekstremal turizm alpi-
nizm, speleoturizm (mağara turizmi), qa-
yayadırmanma, veloturizm, ultramarafon, 
piyada turizmi, dağ xizəkçiliyi və sairi özün-
də birləşdirir. Təsadüfi deyil ki, Şahbuz ra-
yonunun Ağbulaq kəndində yeni dağ-xizək 
turizminin yaradılması muxtar respublika-
da idman turizminin inkişafında atılan ilk 
uğurlu addımlardandır. Ərazinin relyefi, qış 
fəslində qarın 4-5 ay yerdə qalması xizək 
turizmi üçün burada geniş imkanlar yaradır.

Alpinizmin inkişafı üçün də muxtar 
respublikada potensial baza var. Səyahətin 
idmana yaxın olan bu mürəkkəb növünün 
inkişaf etdirilməsi üçün yüksək, orta yüksək 
və alçaq dağlıq ərazilərin coğrafi imkanları, 
eyni zamanda, qayayadırmanma üçün ərazi 
obyektlərinin müəyyənləşdirilməsi bu işə öz 
töhfəsini verə bilər. Doğrudur, turizmin bu 
növü alpinist və dağ turist düşərgələrində tə-
lim keçmiş fiziki, nəzəri və praktik cəhətdən 
hazır olan idmançılar üçün məqbul sayılsa 

da, dünya turizmində buna həm də kütləvi 
maraq var. 

Təsadüfi deyil ki, son illər muxtar res-
publika ərazisindəki Haçadağ da yerli və 
xarici alpinistlərin diqqətini çəkməyə başla-
yıb. Belə ki, yerli idmançılarla birgə qardaş 
Türkiyə Respublikasından olan dağçıların 
hər il Xocalı faciəsi qurbanlarını yad etmək 
məqsədi ilə Haçadağa yürüşlərdə iştirak 
etməsi muxtar respublikanın bu əsrarəngiz 
təbiət abidəsinin təbliğinə böyük töhfə ver-
məkdədir. Və yaxud speleoturizmi götürək. 

Mağara turizmi mənasını verən bu tu-
rizmin inkişafı üçün Naxçıvan ən unikal 
məkanlardandır. Çünki Cənubi Qafqaz re-
gionunda təbii mağaraların ən çox yayıldığı 
ərazi Naxçıvan ərazisidir. Qeyd edək ki, bu 
turizm növünün məqsədi mağaraların kəşfi 
və tədqiqi sayıldığından bu sahəyə idman-
çılarla yanaşı, tarixçilər də böyük maraq 
göstərirlər.

İdman turizmində diqqətçəkən mühüm 
istiqamətlərdən biri də veloturizmdir. Velo-
turizm az fiziki qüvvə sərf etməklə nisbətən 
yaxın məsafələrin təbiəti, tarixi abidələri ilə 
tanış olmağa imkan verən turizm növüdür. 
Atmosferi çirkləndirməyən, insan səhhəti-
ni möhkəmləndirən velosipedin nəqliyyat 
vasitəsi kimi universallığı ondan hər yerdə 

istifadə etməyə imkan verir. 
Əlavə olaraq, orta dağlıq və dağətəyi re-

gionlarda dağ velosipedi yarışlarının təşkili 
də müasir dövrdə ən populyar idman yarış-
larındandır. Son illərdə muxtar respublikada 
velosiped idmanı üzrə müxtəlif yarışların 
təşkili də bu idman növünün təbliğinə yeni 
imkanlar açır. 

Ümumiyyətlə, idman turizminin müxtə-
lif növlərinin inkişafı üçün muxtar respub-
likada hərtərəfli şərait mövcuddur. Uzağa 
getməyək, elə Türkiyə Respublikasında son 
dövrlərdə turizmin hərtərəfli inkişafı idman 
turizminin də dirçəlməsinə imkan verib. Bu 
ölkənin Kapadokya bölgəsi hər il dünyanın 
müxtəlif ölkələrindən bura gələn turistlərlə 
dolu olur. 

Beynəlxalq səviyyəli ultramarafonlar, 
triatlon və dağ velosipedçiləri üçün təşkil 

olunan yarışlar artıq bu bölgəni idman tu-
rizmi üçün də ildən-ilə daha cəlbedici edir. 
Düşünürük ki, muxtar respublikanın təbii 
coğrafi şəraiti bu turizm sahəsinin inkişafı 
üçün geniş imkanlara malikdir.

2016-cı ildə Honqkonqda keçirilən 
ümumdünya ultramarafon (100 kilometr) 
yarışının litvalı qalibi Gedminas Griniusdan 
soruşmuşdular ki, yaşadığınız Vilnüs şəhəri 
tamamilə düzənlikdir, bəs dağlıq ərazilərdə 
keçirilən bu tip ultramarafonlarda necə qalib 
ola bilirsiniz? O cavab vermişdi ki, bəli, ya-
şadığım yerlərdəki təpələrə dəfələrlə qalxıb 
enməklə yarışlara hazırlaşıram.

Demək ki, zəngin coğrafi relyefə sahib 
olmaq Tanrının bizə bəxş etdiyi zənginlikdir.

Səbuhi HƏSƏNOV,
XQ-nin Naxçıvan müxbiri

Şuşaya qayıdış davam edir

Prezident İlham Əliyevin tapşırığına uyğun olaraq, işğaldan azad edil-
miş ərazilərə Böyük Qayıdışa dair I Dövlət Proqramına əsasən, yenidən 
qurulan Şuşa şəhərinə, respublikanın müxtəlif ərazilərində yataqxana, 
sanatoriya və inzibati binalarda müvəqqəti məskunlaşmış şuşalı ailələrin 
köçürülməsi davam edir.

 Dünən 208 nəfərdən ibarət 51 ailə də 
doğma şəhərə qayıdıb. Onlara təntənəli 
şəraitdə yeni mənzillərin açarları təqdim 
edilib. 32 illik yurd həsrətinə son qoyulmuş 
Şuşa sakinləri hərtərəfli dövlət qayğısı ilə 
əhatə olunduqlarına görə Prezident İlham 
Əliyevə və Birinci vitse-prezident Mehri-
ban xanım Əliyevaya təşəkkür ediblər. 

Yurda qayıtmaq xoşbəxtliyinə çatmış 
insanlar torpaqlarımızı işğaldan azad edən 
rəşadətli Azərbaycan Ordusuna, qəhrəman 
əsgər və zabitlərimizə də minnətdarlıqları-
nı bildiriblər, bu yolda canlarından keçən 
şəhidlərimizə rəhmət diləyiblər.

XQ

